ЛЕКСИЯИ 2: Кор бо 2d аввалияҳо дар AutoCAD
Мундариҷаи лексия
· Хат (Line)
· Давра (Circle)
· Росткунҷа (Rectangle) ва диг. фармонҳо...
Муқаддима
AutoCAD яке аз барномаҳои пурқувват барои тарҳрезии графикаи компютерӣ мебошад. Дар ин лексия мо бо аввалияҳо (примитив)-ҳои асосии 2D шинос мешавем, ки барои сохтани нақшаҳо истифода мешаванд. Ин аввалияҳо аз хат (Line), бисёрхат (Polyline), давра (Circle), росткунҷа (Rectangle), бисёркунҷа (Polygon) ва диг. иборат аст.
Яке аз намолавҳаҳои асосии ин барнома "Расмкашӣ" (Draw) мебошад, ки барои тасвири объектҳои гуногун истифода мешавад. Дар ин лексия, мо имкониятҳо ва асбобҳои ин намолавҳаро баррасӣ мекунем.
1. Намолавҳаи "Расмкашӣ" дар AutoCAD имконияти сохтани объектҳои гуногунро фароҳам меорад. Ин аввалияҳо инҳоянд:
Line (Хат) – Барои кашидани хатҳои рост истифода мешавад.
Polyline (Бисёрхат) – Барои сохтани хатҳои пайваста бо якчанд сегментҳо истифода мешавад.
Circle (Давра) – Барои сохтани Давра бо параметрҳои гуногун.
Arc (Камон) – Барои сохтани камон бо усулҳои гуногун.
Rectangle (Росткунҷа) – Барои сохтани росткунҷа бо ду нуқтаи муайян.
Ellipse (Эллипс) – Барои сохтани эллипс ва нимэллипс.
Spline (Сплайн) – Барои сохтани хатҳои мавҷӣ.
Барои сохтани объектҳо дар AutoCAD, мо метавонем фармонҳои зеринро истифода барем:
Ба воситаи намолавҳаи василаҳои "Расмкашӣ".
Ба воситаи сатри фармонҳо (Command Line).
Истифодаи тугмаҳои клавиатура.
Барои сохтани хат (Line):
Фармони _Line-ро интихоб кунед.
Нуқтаи аввалро муайян кунед.
Нуқтаи дуюмро ворид кунед.
Фармонро бо пахш кардани Enter ё Esc анҷом диҳед.

Намолавҳаи "Расмкашӣ" дар AutoCAD яке аз воситаҳои асосии сохтани объектҳои графикӣ мебошад. Барои самаранок истифода бурдани ин асбобҳо, донишҷӯён бояд фармонҳои гуногуни онро омӯзанд ва дар амал истифода баранд.

1. Хат (Line)
Барои сохтани хат дар AutoCAD, қадамҳои зеринро иҷро кунед:
Фармони Хат-ро аз намолавҳаи асбобҳо интихоб кунед ё _LINE навишта, Enter пахш кунед.
Нуқтаи ибтидоии хатро интихоб кунед.
Нуқтаи дуюми хатро муайян кунед.
Агар хатҳои иловагӣ лозим бошанд, нуқтаҳои навро илова кунед.
Барои анҷоми фармон, Enter-ро пахш кунед.
Ҳар як порчаи хат хосияти худро дошта ба ранг, ғафсӣ ва навъи худ соҳиб аст. 
2. Бисёрхат (Polyline)
2.1 Фармони POLYLINE
Бисёрхат (Polyline) аз якчанд хат ё сегментҳои пайваста иборат аст. Барои сохтани бисёрхата, қадамҳои зеринро иҷро кунед:
Фармони PLINE-ро аз намолавҳа интихоб кунед ё _PLINE навишта, Enter пахш кунед.
Нуқтаи аввалро интихоб кунед.
Нуқтаҳои навро барои сохтани шакли лозимӣ интихоб кунед.
Барои анҷоми расмкашӣ, Enter-ро пахш кунед.

Бисёрхатта ҳамзамон имконияти гуногун соҳиб мебошад. Бисёрхатта метавонад хати рост бошад, хати каҷ шавад, метавонад ба бар (паҳнӣ) соҳиб бошад ва дигар имкониятҳо ки истифодабарии бисёрхатро бисёр васеъ мекунад. Ман тавсия медиҳам, ки тамоми хатҳои нақша ба воситаи бисёрхат тасвир шаванд зеро таҳрири нисбат ба фармони Хат (Line) бисёр осон аст. Ҳамзамон дар ҳолати дар форматҳои гуногун чоп кардани нақшаҳо бисёрхат андозаи бар (ширина) -и худро нигоҳ медорад ва чи андозае, ки мо дар экран мебинем чунин дар чоп меояд.
3. Давра (Circle)
3.1 Усулҳои сохтани давра
AutoCAD якчанд усулро барои сохтани давра пешниҳод мекунад:
Center, Radius – марказ ва радиуси давраро ворид кунед.
Center, Diameter – марказ ва диаметри давраро ворид кунед.
2 Points – ду нуқтае, ки давраро муайян мекунанд, интихоб кунед.
3 Points – се нуқтае, ки давраро муайян мекунанд, интихоб кунед.
Барои сохтани давра бо радиус:
Фармони CIRCLE-ро аз феҳристи интихоб кунед ё C навишта, Enter пахш кунед.
Нуқтаи марказиро интихоб кунед.
Радиусро ворид кунед.
Enter-ро пахш кунед.
Барои сохтани пайвасти равон истифодаи фармони ду нуқтаи расиш ва радиус истифода мешавад. Ин фармон имкон медиҳад, ки ба зудӣ ва осонӣ чунин пайвастҳо сохта шавад. Чунин нақшаҳо дар ҳолати бо даст тасвир намудани нақша якчанд сохтанҳои иловагиро талаб мекунанд.
4. Росткунҷа (Rectangle)
Барои сохтани росткунҷа, фармони RECTANGLE истифода мешавад:
_RECTANG навишта, Enter пахш кунед.
Нуқтаи аввалро интихоб кунед.
Нуқтаи дуюмро интихоб кунед ё андозаҳои дақиқро ворид кунед.
Enter-ро пахш кунед.
5. Бисёркунҷа (Polygon)
5.1 Фармони POLYGON
Барои сохтани бисёркунҷа, фармони POLYGON истифода мешавад:
_POLYGON навишта, Enter пахш кунед.
Шумораи тарафҳоро ворид кунед (масалан, барои шашкунҷа 6 нависед).
Маркази бисёркунҷаро интихоб кунед.
Inscribed in circle ё Circumscribed about circle интихоб кунед.
Радиуси дохилӣ ё беруниро ворид кунед.
Enter-ро пахш кунед.

6. Хати мавҷӣ ин хатест, ки аз нуқтаҳои пайвастшуда иборат буда, шакли ҳамвор ва чандир дорад. Дар AutoCAD хати мавҷиро метавон бо истифода аз фармони SPLINE сохт ва таҳрир кард.
Барои сохтани хати мавҷӣ фармони SPLINE истифода мешавад.
Тарзи истифода:
Фармони _SPLINE-ро нависед ва Enter-ро зер кунед.
Нуқтаҳои хати мавҷиро интихоб кунед.
Барои анҷом додан Enter-ро зер кунед.
Намудҳои хати мавҷӣ дар AutoCAD
Spline Fit – хати мавҷиро тавассути нуқтаҳои додашуда месозад. Control Vertices (CV) – хати мавҷиро бо идоракунии нуқтаҳои контролӣ месозад.
7. Дар AutoCAD, фармонҳои XLINE (Хати рости беохир) ва RAY (Шуъо) барои сохтани хатҳои беохир истифода мешаванд. Хатҳои XLINE (Хати рости беохир) ва RAY (Шуъо) одатан барои кӯмак дар сохтани тарҳҳои мураккаб ва таъриф кардани равиш ё маҳдуд кардани мавқеи хати мустақим истифода мешаванд.
Фармони XLINE (Хати рости беохир) дар AutoCAD XLINE (Хати рости беохир) як хати беохир аст, ки дар як нуқта оғоз мешавад ва беохир идома мекунад. Фармони XLINE (Хати рости беохир) асосан барои сохтани хатҳои параллел ё намунаи шаблон дар тарҳҳо истифода мешавад.
Тарзи истифода:
Фармони XLINE (Хати рости беохир)-ро нависед ва Enter-ро зер кунед.
Як нуқтаи ибтидоӣ интихоб кунед (ин метавонад нуқтаи марказ ё нуқтаи интихобшудаи тарҳ бошад).
Равиши хати XLINE (Хати рости беохир)-ро муайян кунед (масалан, уфуқӣ ё амудӣ).
Хат пурра ба хати беохир тӯл мекашад ва дар тамоми ҷойи тасвир идома мекунад.
Фармони RAY (Шуъо) дар AutoCAD RAY (Шуъо) низ хати беохир аст, ки дар як нуқта оғоз меёбад ва ба як равиш идома мекунад. Вале ба истиснои аз XLINE (Хати рости беохир), RAY (Шуъо) танҳо дар як самт идома мекунад.
Тарзи истифода:
Фармони RAY (Шуъо)-ро нависед ва Enter-ро зер кунед.
Нуқтаи ибтидоии хати RAY (Шуъо)-ро интихоб кунед.
Равиши хати RAY (Шуъо)-ро муайян кунед (масалан, бо шеваи танзими равиши хати RAY (Шуъо) ва самти ҳаракат).
Хат ба самти интихобшуда беохир идома меёбад.
Таҳрири XLINE (Хати рости беохир) ва RAY (Шуъо)
Барои таҳрир кардани XLINE (Хати рости беохир) ва RAY (Шуъо), шумо метавонед фармонҳои MOVE, ROTATE ва OFFSET-ро истифода баред.
8. Фармони спирал _Helix
Фармони спирал барои сохтани печҳо, пружинаҳо (фанарҳо), ва зинапояҳои спиралӣ ҳамчун масири (траэктория) ҳаракати ташкилдиҳанда истифода мешавад. Дар ин ҳолат ташкил диҳанда метавонад аз хатҳои рост, каҷи сарбаста ё росткунҷаю бисёркунҷаҳо иборат бошанд. Аз инҷо шакли мувофиқи фанарҳо (пружинаҳо)-ро сохтан имкон дорад.

Баъди сохтани спирал ба намолавҳаи контекстии хосият даромада миқдори даврҳо, даврзанӣ мувофиқи ақрабаки соат ё баръакс ва дигар нишондодҳои спиралро танзим карда мешавад. Чунин амалҳоро аз сатри фармонҳо низ танзим карда мешавад.

Хулоса
Примитивҳои 2D асоси ҳамаи нақшаҳо дар AutoCAD мебошанд. Донистани фармонҳои асосӣ ба шумо имкон медиҳад, ки моделҳои геометрии дуруст ва касбӣ эҷод кунед.
Саволҳои баррасӣ
Фарқияти байни хат (Line) ва бисёрхат (Polyline) чист?
Чӣ тавр давраро бо се нуқта сохтан мумкин аст?
Чӣ тавр росткунҷа бо андозаҳои мушаххас эҷод кардан мумкин аст?
Намолавҳаи "Расмкашӣ" чӣ аҳамият дорад?
Кадом асбобҳо дар намолавҳаи "Расмкашӣ" мавҷуданд?
Чӣ тавр метавон хат ё росткунҷаро дар AutoCAD сохт?
Кадом роҳҳо барои интихоб ва истифодаи асбобҳо дар AutoCAD мавҷуданд?

1     ЛЕКСИЯИ  2 :  Кор бо 2 d  аввали яҳо дар  AutoCAD   Мундариҷаи лексия      Хат  (Line)      Давра   ( Circle)      Росткунҷа ( Rectangle)   ва диг. фармон ҳо ...   Муқаддима   AutoCAD  яке аз барномаҳои пурқувват барои тарҳрезии графикаи компютерӣ  мебошад. Дар ин лексия мо бо  аввалияҳо ( примитив ) - ҳои   асосии 2 D  шинос мешавем,  ки барои сохтани нақшаҳо истифода мешаванд.  Ин  аввалияҳо   аз хат ( Line),  бисёр хат  (Polyline),  давра   ( Circle),  росткунҷа ( Rectangle) ,   бисёркунҷа ( Polygon)   ва диг .   иборат аст .   Яке аз  намолавҳа ҳои   асосии ин барнома " Расмкашӣ " ( Draw)  мебошад, ки барои  тасвири   объектҳои гуногун истифода мешавад.  Дар ин лексия, мо имкониятҳо ва  асбобҳои ин  намолавҳа ро баррасӣ мекунем.   1.  Намолавҳа и " Расмкашӣ " дар  AutoCAD  имконияти сохтани объектҳои гуногунро  фароҳам меорад.  Ин  аввалияҳо   инҳоянд:   Line ( Хат)  –   Барои кашидани хатҳои рост истифода мешавад.   Polyline ( Бисёрхат )  –   Барои сохтани хатҳои пайваста бо якчанд сегментҳо истифода  мешавад.   Circle ( Давра )  –   Барои сохтани  Давра   бо параметрҳои гуногун.   Arc ( Камон)  –   Барои сохтани камон бо усулҳои гуногун.   Rectangle ( Росткунҷа)  –   Барои сохтани росткунҷа бо ду  нуқтаи муайян.   Ellipse ( Эллипс)  –   Барои сохтани эллипс ва нимэллипс.   Spline ( Сплайн)  –   Барои сохтани хатҳои  мавҷӣ .   Барои сохтани объектҳо дар  AutoCAD,  мо метавонем фармонҳои зеринро истифода  барем:   Ба воситаи  намолавҳаи василаҳои  " Расмкашӣ ".   Ба воситаи сатри фармонҳо ( Command Line).   Истифодаи  тугмаҳои   клавиатура.  

